Գնումների ընթացակարգերի կազմակերպման ժամկետների մասին
«Գնումների մասին» ԼՂՀ  օրենքի 17-րդ հոդվածի համաձայն` գնումների կատարման նախընտրելի և հիմնական ընթացակարգը բաց ընթացակարգն է:


Մրցակցային եղանակով գնումների ընթացակարգերի կազմակերպման ժամանակ պատվիրատուների կողմից պետք է հաշվի առնվի, որ ընթացակարգերի  կազմակերպումը նախատեսում է օրենքով սահմանված տևողությամբ որոշակի գործընթացների հերթականություն: 

Գնումների պլանավորումից անմիջապես հետո անհրաժեշտ է ժամանակին սկսել գնումների մասին օրենսդրությամբ սահմանված գործընթացների հերթականությունը, որպեսզի տվյալ տարում նախատեսված ծրագրերը իրականացվեն նախանշված ժամկետներում: 

Ընթացակարգերի ժամանակ անհրաժեշտ է հաշվի առնել նաև  գնման գործընթացի հնարավոր բողոքարկման տևողությունը, որը  կարող է կազմել շուրջ 20-25 օր:


Գնման հիմնական ձևերի կազմակերպման մոտավոր տևողությունը ներկայացված է հետևյալ աղյուսակում
	ՀՀ
	Գնման հիմնական ձևերը
	Մոտավոր տևողությունը

	1
	Բաց ընթացակարգ
	30-40 օր

	2
	Պարզեցված ընթացակարգ
	10-20 օր

	3
	Սահմանափակ ընթացակարգ
	25-35 օր

	4
	Շրջանակային համաձայնագիր
	7-13 օր



Գնումների պլանավորման փուլում պատվիրատուները կարող են կիրառել նաև «պայմանով» պայմանագրեր կնքելու հնարավորությունը, որը նախատեսված է «Գնումների մասին» ԼՂՀ օրենքով:

«Գնումների մասին» ԼՂՀ օրենքի 14-րդ հոդվածի համաձայն սահմանված է, որ պատվիրատուները կարող են մինչև ֆինանսական միջոցներ նախատեսվելը, օրենքով սահմանված կարգով, կնքվել պայմանագիր` պայմանով, որ դրա շրջանակներում գնում կարող է կատարվել անհրաժեշտ ֆինանսական միջոցներ նախատեսվելու դեպքում:

Այսինքն` մինչև գնումների պլանի հաստատումը կարող է կազմակերպվել ընթացակարգ և կնքվել պայմանագիր`  պայմանգրում նախատեսելով, որ այն ուժի մեջ է մտնում համապատասխան ֆինանսական միջոցներ նախատեսվելու դեպքում:

ԼՂՀ ֆինանսների նախարարությունը և «Գնումների աջակցման

կենտրոն» ՊՈԱԿ-ը մշտապես պատրաստակամ են մեթոդական և գործնական աջակցություն ցուցաբերել պատվիրատուներին` ընթացակարգերի կազմակերպման գործընթացում:

«Գնումների մասին» ԼՂՀ օրենքից բխող կամ գնումների գործընթացների կազմակերպման վերաբերյալ հարցերի դեպքում կարող եք զանգահարել հետևյալ հեռախոսահամարներով.
ԼՂՀ ֆինանսների նախարարության 

Գնումների գործընթացի կարգավորման բաժին`                  94-79-12
           «Գնումների աջակցման կենտրոն» ՊՈԱԿ`                                   94-91-29











































































